
*** 

Priešu debesē ka joudė  

Pasėruodīdava pri Skouda,  

Mūsa pruotiėvē žemaitē  

Pasėtėka vėsos raitė,  

Su saiduokās apginkloutė  

Kardās, boužiem poulė kautėis.  

Vikingā če rada kapa,  

Gava riterē par snapa.  

Jau nu omžiu če, tuo vėituo,  

Žmuonis bova baisē kėitė.  

Dabā žmuonis vėsor žėna,  

Ka žinīčė paskotėnė  

Ugni garbintė če toriejė,  

Dongstė nu lītaus ė viejė.  

Nevidanskė kortamė parkė  

Pamatīsi poikė tvarka —  

Augalā ėš vėsa krašta  

Žmuogaus suvežtė če prasta.  

Va jou Orvīdū suodība —  

No, keistībė, no dėdībė.  

Po muziejaus pluota vėsa  

Genijus līdies chauosa...  

Api daktararieli Inta  

Ėr legėndas jou supintas.  

Tuokius darbus tas nudėrba —  

Vėsuo Lietuvuo ėšgėrda.  

Tėkrā verta atvažioutė  

I tū mūsa miesta Skouda! 

 


